
No dirò, che m'hà spento

     A dedicarve sta fadiga grama

     El Merito, la Fama,

     Che sparpagna le lode à cento à cento,

     Che à tanta Fama, à tanti

     Meriti ghe vorrave altri Laoranti.



Vedirò ben, che în quello,

     Che stava là dubioso trà si, e nò,

     Al sì m’hà tratto zò,

     Disendome de farlo fora d'ello,

     El vostro Servitor

     Domenego Lovisa el Stampador.



Donca cusì resolto,

     Spierando d'eser pur no mal gradio,

     Ve dedico sto mio

     Magro Componimento; che si accolto

     Da vù’l sarà co affetto,

     Forsi, che'l vederè farse grassetto.



Altro mi no voi dir

     In sta Lirica Dedica alla moda;

     I altri in sti casi i loda,

     L’Istorie, i Libri vecchi i và à sborrir;

     Mi nò, no voi far chiasso,

     Perche’l mio fin xè dedicarve'l TASSO.



Ghe vorria do Stemane

     Noma per menzonar l'Imprese, î Honori

     Dei DUODI Senatori,

     Che ghà bù Glorie, e Cariche sorane,

     De Togati, e d'Armai

     E PIERI, e CHECHI, e tanti menzonai.

